
ქ.თბილისის მუნიციპალიტეტის საკრებულოს წევრის ოთარ გრიგოლიას 

ანგარიში 

 

საქართველოს ორგანული კანონის „ადგილობრივი თვითმმართველობის 

კოდექსის“ 88-ე მუხლის თანახმად, წარმოგიდგენთ ანგარიშს ჩემს მიერ გაწეული 

მუშაობის შესახებ. 

2017 წლის ნოემბრიდან ვარ ქ.თბილისის მუნიციპალიტეტის საკრებულოს VI 

მოწვევის წევრი,  ეკონომიკური განვითარების, საინვესტიციო პოლიტიკის და 

საერთაშორისო ურთიერთობების კომისიის თავმჯდომარე, ჯანმრთელობის დაცვის 

და სოციალურ საკითხთა კომისიის წევრი, ფრაქცია „ქართული ოცნება- 

დემოკრატიული საქართველო“-ს წევრი, გლდანის რაიონის მაჟორიტარი (კენტი 

მიკრორაიონები). 

 

1. ინფორმაცია  ქ.თბილისის  მუნიციპალიტეტის საკრებულოს სხდომებში და 
კომისიების მუშაობაში მონაწილეობის შესახებ 

 

      2017 წლის ნოემბრიდან დღემდე  მონაწილეობა მივიღე ქ.თბილისის 
საკრებულოს 29 სხდომაში, რომლის დროსაც მიღებული იქნა 127 დადგენილება და 

397 განკარგულება, საკრებულოს 28 ბიუროს სხდომაში. აღნიშნულ სხდომებზე 
განხილული და მიღებული გადაწყვეტილებები მოიცავდა ისეთ საკითხებს, 
რომლებიც განხილული და შემუშავებული იქნა ეკონომიკური განვითარების, 
საინვესტიციო პოლიტიკისა და საერთაშორისო ურთიერთობების კომისიის 
სხდომებისას, რომლის თავმჯდომარეც გახლავართ. აგრეთვე, მოიცავდა იმ 
საკითხებსაც, რომელთა განხილვაში და შესწავლაში, როგორც ჯანმრთელობის 
დაცვის და სოციალურ საკითხთა კომისიის წევრს მაქვს მიღებული მონაწილეობა (15 

სხდომა, 22 საკითხი), მათ შორის: „ქალაქ თბილისის მუნიციპალიტეტის ბიუჯეტით 
გათვალისწინებული სოციალური დაცვის ქვეპროგრამების განხორციელების 
წესების დამტკიცების შესახებ“, ქალაქ თბილისის მუნიციპალიტეტის 2018 წლის 

ბიუჯეტით გათვალისწინებული დანგრეული სახლების მაცხოვრებელთა 

კომპენსაციის“ ქვეპროგრამის განხორციელების წესის დამტკიცების შესახებ“,  

„სამედიცინო და სხვა სოციალური საჭიროებების დახმარების ღონისძიებების“ 

ქვეპროგრამის განხორციელების წესის დამტკიცების შესახებ“, „ქალაქ თბილისის 



მუნიციპალიტეტის ტერიტორიაზე უსახლკაროდ რეგისტრაციისა და თავშესაფარი 
ფართით უზრუნველყოფის წესის დამტკიცების შესახებ“, „ქალაქ თბილისის 

მუნიციპალიტეტის ბიუჯეტით გათვალისწინებული ჯანმრთელობის დაცვის 

ქვეპროგრამების განხორციელების წესების დამტკიცების შესახებ“ ქალაქთბილისის 

მუნიციპალიტეტის საკრებულოს დადგენილებაში ცვლილების შეტანის შესახებ“. 

 როგორც,  ფრაქცია „ქართული ოცნება - დემოკრატიული საქართველო“-ს 
წევრმა მონაწილეობა მივიღე ფრაქციიც 33 სხდომაში, რომელზეც განხილული იქნა 
დღის წესრიგით ფათვალისწინებული 53 საკითხი. 

 

2017  წლის ნოემბრიდან დღემდე ჩატარდა ეკონომიკური განვითარების, 

საინვესტიციო პოლიტიკისა და საერთაშორისო ურთიერთობების კომისიის  18 

სხდომა, რომელზეც განხილულ იქნა კომისიის კომპეტენციაში შემავალი სხვადასხვა 

საკითხები (24 საკითხი): ქ.თბილისის მუნიციპალიტეტის მერიის ეკონომიკური 

განვითარების საქალაქო სამსახურიდან მოწოდებული პროექტები, „დედაქალაქის  

პერსპექტიული განვითარების გენერალური გეგმის დამტკიცების შესახებ“, ქალაქ 

თბილისის მუნიციპალიტეტის 2017 წლის ბიუჯეტი შესრულების წლიური 

ანგარიშის შესახებ,„ქალაქ თბილისის მუნიციპალიტეტის მერიასა და ევროკავშირს 

შორის „საგრანტო ხელშეკრულების დადებაზე  ქალაქ თბილისის მუნიციპალიტეტის 

საკრებულოდან თანხმობის მიღების თაობაზე“. საქართველოს დედაქალაქის 

ადმინისტრაციულ საზღვრებში მსუბუქი ავტომობილით-ტაქსით (M1 კატეგორია) 

გადაყვანის სანებართვო პირობების, ნებართვის გაცემის წესის, ნებართვის 

მოქმედების ვადის, ნებართვის გაცემის ფასისა და მისი გადახდის წესის, სანებართვო 

მოწმობის ფორმის, ნებართვის მქონე პირების შესახებ ერთიანი საინფორმაციო ბაზის 

შექმნის, განახლების და დამუშავების წესის განსაზღვრის შესახებ პირობებისა და 

ნებართვის გაცემის ფასის გადახდის წესის დამტკიცების შესახებ“, ქალაქ თბილისის 

მუნიციპალიტეტის მერიასა და ევროკავშირს შორის „საგრანტო ხელშეკრულება 

ევროკავშირის გარე მოქმედებები“ გაფორმებელ გრანტის ხელშეკრულებაში 

ცვლილებები,  ქალაქ თბილისის მუნიციპალიტეტის საკრებულოს დადგენილებებში 

ცვლილების შეტანის შესახებ.   

    

ამასთან, აღსანიშნავია კომისიის მიერ განხილული და საკრებულოს 
სხდომებზე წარდგენილი, ქალაქ თბილისის მუნიციპალიტეტის მერიის 
ეკონომიკური განვითარების საქალაქო სამსახურთან ერთად შემუშავებული და 
ინიცირებული ის პროექტები და ღონისძიებები, ასევე ამ პროექტების 
განხორციელებით უკვე მიღწეული თუ მოსალოდნელი შედეგები, როგორიცაა:  

 

ვაჭრობა - კავკასიის მასშტაბით სავაჭრო ცენტრად ჩამოყალიბების პერსპექტივით, 

რაც პირველ რიგში განპირობებულია თბილისის ადგილმდებარეობით. მოცემული 



სექტორი დინამიურად ვითარდება და დამატებითი წამახალისებელი ღონისძიებების 

გატარებას არ მოითხოვს.  

მრეწველობის სექტორი - განაპირობა ქალაქის ეკონომიკაში მისი, როგორც ძირითადი 

მამოძრავებლის ფუნქციამ.  

ტრანსპორტი და ლოჯისტიკა - სექტორის მნიშვნელობას განაპირობებს ლოჯისტიკის 

სახელმწიფო სტრატეგია და თბილისის მახლობლად ლოჯისტიკური ცენტრის 

შექმნისთვის დაგეგმილი ღონისძიებები.  

მშენებლობა - თბილისის ეკონომიკაში ერთ-ერთი წამყვანი სექტორია და მიმდინარე 

ტენდენციის გათვალისწინებით, საცხოვრისზე მოთხოვნის მუდმივი ზრდა 

ფიქსირდება, რაც ზრდის წინაპირობას წარმოადგენს და მისი სტიმულირება 

დამატებით არ იგეგმება.  

ჯანდაცვა - სექტორის განვითარებისთვის სახელმწიფოს მიზანმიმართული 

პოლიტიკის შესაბამისად, მნიშვნელოვანი ნაბიჯებია გადადგმული. თბილისის 

ადგილმდებარეობიდან გამომდინარე, ქალაქს აქვს კავკასიის რეგიონული 

სამედიცინო ცენტრის სტატუსის მოპოვების შესაძლებლობა.  

განათლება - სექტორი განსაკუთრებით მიმზიდველია აზიის, ინდოეთის და აფრიკის 

ქვეყნების მოქალაქეებისთვის. ექსპატი სტუდენტების რაოდენობის ზრდას 

მნიშვნელოვანი წვლილი შეაქვს დედაქალაქის ეკონომიკის განვითარებაში და 

ქალაქის გაახალგაზრდავებაში.  

საფინანსო სექტორი - კარგად არის განვითარებული, ძლიერი ინსტიტუციაა ქალაქის 

ეკონომიკაში  და დამატებით სტიმულირებას არ საჭიროებს. თბილისის მასშტაბით 

შემოსული პირდაპირი უცხოური ინვესტიციების 21% საფინანსო სექტორზე მოდის.   

სასტუმროები და რესტორნები - თბილისის ტურისტული პოტენციალიდან 

გამომდინარე პერსპექტიულია ეკონომიკაში შეტანილი წილის და დასაქმების 

ზრდისთვის.   

როგორც კომისიის თავმჯდომარემ მონაწილეობა მივიღე სხვადასხვა 

პროექტების შემუშავებაში:  

 ადგილობრივი ეკონომიკის განვითარების გეგმის შემუშვება, რომლითაც  

განისაზღვრება თბილისისთვის პრიორიტეტული მიმართულებები  



 ბინათ მესაკუთრეთა ამხანაგობების ეკონომიკური განვითარება, რომლის  

მიზანია ეკონომიკური აქტივობების განხორციელების და შემოსავლების 

გენერირების გზით, ბინათმესაკუთრეთა ამხანაგობები გახდნენ თვითკმარი, 

საკუთარი ქონების რეაბილიტაციის კუთხით და მაქსიმალურად გაიზარდოს 

მათი წილი შენობების ტექნიკურ მოვლა პატრონობაში 

 მიმდინარეობს თბილისში არსებული ყველა ეკონომიკური საქმიანობის აღწერა 

და მათი რუკაზე განთავსება 

 ღამის ეკონომიკის“ ცალკე მიმართულებად გამოყოფა, აღნიშნული 

მიმართულების გამოყოფა ბევრ ევროპულ თუ აზიურ ქალაქში გახდა 

მნიშვნელოვანი, ესენია: ლონდონი, სიდნეი,  ბერლინი, და ა.შ.  მსგავსი 

სტრუქტურა ჩამოყალიბდა ნიუ-იორკშიც, სადაც "ღამის ცხოვრების 

მერი" დაინიშნა. ღამის ეკონომიკის განვითარების  პროექტის პრეზენტაცია 

მოეწყო საკრებულოში კომისიის თანამშომლების მონაწილეობით. 

 III კვარტალში თბილისში გაიხსნება ბიზნეს აქსელერატორი. მისი მეშვეობით 

ბიზნესის დაწყების მსურველებს შესაძლებლობა ექნებათ მიიღონ მარკეტერის, 

იურისტის, ბუღალტრის და ადამიანური რესურსების მართვასთან დაკავშირებული 

კონსულტაციები, ასევე ამავე პერიოდში ისარგებლონ ზიარი სამუშაო სივრცით.  

აღნიშნული საკითხის განსახორციელებლად ქ,თბილისის მუნიციპალიტეტმა 

ევროკავშირისაგან მიიღო გრანტი, რომლის მოცულობა შეადგენს 506633,98 ევროს, 

რომელიც მოხმარდება ბიზნეს აქსელერატორის შენობის რემონტს და აღჭურვას, 

დამწყები ბიზნესის დამხმარე ექსპერტების სახელფასო ანაზღაურებას, 

სტრატეგიული დოკუმენტების და ბიზნეს გეგმების შექმნას. გრანტის ხანგრძლივობა 

მოიცავს ოთხ წელს 2018-2021 წლები.  

 ქ.თბილისში შრომის ბაზრის ზოგადი სურათის მისაღებად  შესწავლილი იქნა 

თბილისში არსებული მუნიციპალური კოლეჯები.  შემუშავდა კითხვარი; ჩატარდა 

გამოკითხვა. პროფესიული განათლება საგანმანათლებლო სისტემის მნიშვნელოვანი 

ნაწილია და მისი მიღება შესაძლებელია საშუალო, საშუალოს შემდგომ და უმაღლეს 

სასწავლებლებში. იგი ამზადებს კარგად განათლებულ და მოქნილ მუშახელს, 



რომელსაც უფრო კარგად შეუძლია შრომითი ბაზრის არსებულ და მუდმივად 

ცვალებად საჭიროებებთან გამკლავება.  

 

 

2018 წლის განმავლობაში მონაწილეობა მივიღე სხვადასხვა ფორუმებსა და 
ღონისძიებებში. მათ შორის:  

პოლონეთში, ქალაქ კრაკოვში  ადგილობრივ თვითმმართვლობების 

ევროპული ფორუმის მიზანია ევროპის რეგიონებსა და ქალაქებს შორის 

მრავალმხრივი და პირდაპირი თანამშრომლობის გაღრმავება სოციალურ, 

ეკონომიკურ, ეკოლოგიურ, ურბანულ და ტურიზმის განვითარების სფეროებში 

ადგილობრივი თვითმმართველობების დონეზე, ასევე ადგილობრივ ლიდერთა, 

საჯარო ადმინისტრაციის და არასამთავრობო ორგანიზაციების შორის 

გამოცდილების გაზიარება. ასეთი ფორმატის ფორუმში მონაწილეობა, ევროპის 

წამყვან ქვეყნებთან  გაზიარება ისეთ მნიშვნელოვან სფეროებში, როგორიცაა 

პოლიტიკა, ეკონომიკა და სოციალურ - ეკოლოგიური საკითხები გვეხმარება 

განვითარებაში დ ჩვენი რეფორმების სწორად განხორციელებაში. 

ეკონომიკური ფორუმი ქალაქ კრინიცაში, სადაც  განხილული იყო ქალაქების 

მართვის პრაქტიკა და გამოწვევები, ტრანსპორტის და ეკოლოგიის საკითხები. 

ძირითადი თემა - ქალაქების ციფრული ტრანსფორმაცია, როგორ გავხდეთ უფრო 

მოქნილები.  

შემუშავდა და გაფორმდა კიევის რადასა და ქ. თბილისის მუნიციპალიტეტის 

საკრებულოს შორის თანამშრომლობის მემორანდუმი. მემორანდუმის მიხედვით, 

მხარეები ითანამშრომლებენ მუნიციპალური განვითარების და ქალაქის მართვის და 

სტრატეგიული დაგეგმვის საკითხებში. ასევე ერთმანეთს გაუზიარებენ პრაქტიკას 

საბიუჯეტი და სოციალურ-ეკონომიკური, კანონიერების დაცვის და კორუფციასთან 

ბრძოლის, გარემოს დაცვის პოლიტიკის, ქალაქმშენებლობის და მიწათსარგებლობის, 

ჯანმრთელობის და სოციალური დაცვის, ტრანსპორტის და კავშირგაბმულობის, 

კულტურის, ტურიზმის, განათლების და სპორტის მიმართულებებით. 

ღია თვითმმართველოვის პარტნიორობის (OGP) მე-5 გლობალური სამიტი, 

სამუშაო შეხვედრები საქართველოში მოქმედ სხვადასხვა საერთაშორისო დონორი 

ორგანიზაციების წარმომადგენლებთან,  

 

 

 



2. ინფორმაცია  ქ.თბილისის  მუნიციპალიტეტის მერიის გლდანის რაიონის 

მაჟორიტარი (კენტი მიკრორაიონები) წევრის მუშაობის  შესახებ 

 

 ჩემი, როგორც გლდანის რაიონის მაჟორიტარი დეპუტატის სამაჟორიტარო 

ოლქი მოიცავს კენტ მიკრორაინოებს, ბერთუბანს, ივერთუბანს, გიორგიწმინდას და 

თეთრი ტბის მინდებარე დასახლებას, ამომრჩეველთა რაოდენობა შეადგენს 41000 

ადამიანს. მინდა ავღნიშნო, რომ სამაჟორიტარო ოლქში გვაქვს შემოერთებული 

ტერიტორიები: ბერთუბანი, ივერთუბანი და გიორგიწმინდა, ამ ლოკაციებზე 

არსებობს ისეთი პრობლემები, როგორიცაა საკანალიზაციო სისტემა, გზები და 

მფლობელობაში არსებული დაუკანონებელი მიწის ნაკვეთები. ზემოთ აღნიშნული 

ტერიტორიების მოსახლებას ძირითადად ადგილზე  ვხვდები და ვეცნობი მათ 

პრობლემებს. წელს  დაიწყო გიორგიწმინდაში კანალიზაციისა და გზის პრობლემის 

მოგვარება, რომელიც არის მიმდინარე პროექტი და ახლო მომავალში დასრულდება. 

              ქ.თბილისის მუნიციპალიტეტის საკრებულოს გლდანის რაიონის 

მაჟორიტარი წევრის ოფისში მოქალაქეთა მიღება მიმდინარეობს ყოველდღიურად 

09:00-18:00 საათამდე შაბათ-კვირის გარდა, თუმცა არსებობს სიტუაციები როდესაც 

უქმე დღეებშიც გვიწევს აქტიურად მუშაობა. მე და ჩემი წარმომადგენლობა პირადად 

ვხვდებით მოქალაქეებს, როგორც ოფისში, ისე ოფისს გარეთ, ვისმენთ მათ 

პრობლემებს, ვეცნობით მოქალაქეების მიერ მოწოდებულ დოკუმენტაციას, 

განვიხილავთ და რეაგირებისთვის გადავცემთ შესაბამის სტრუქტურულ ორგანოებს. 

ასევე, ვაწარმოებთ  მონიტორინგს რაიონში მიმდინარე პროექტებზე. მაჟორიტარი 

დეპუტატის და მისი ბიუროს საქმიანობის სფეროები განისაზღვრება შემდეგი 

მიმართულებებით: ჯანდაცვა, სოციალური სფერო, ინფრასტრუქტურა, განათლება, 

კულტურა, სპორტი, ახალგაზრდობა და საზოგადოებრივი საქმიანობა. პრობლემების 

გადაწყვეტის პროცესი ხორციელდება კანონმდებლობის საფუძველზე, სხვადასხვა 

უწყებებთან შეტყობინების თუ წერილობითი მიმართვის საფუძველზე. 

      მიმდინარე წლის თებერვლიდან - ივლისამდე, მაჟორიტარის ბიუროს მიერ 

მიღებულ იქნა 1200-მდე მოქალაქე, ხოლო სატელეფონო კონსულტაცია გაეწია 250-

მდე ადამიანს, მაჟორიტარის მიერ შუამდგომლობა გაეწია 350 მოქალაქეს. რაიონში 

მიმდინარე პროექტების განხორციელების მონიტორინგის პერიოდში ბიურო 

მაჟორიტართან ერთად სამუშაოების განხორციელების ადგილზე შეხვდა 400-მდე 

პირს. 

   350 შუამდგომლობა განხორციელდა შემდეგ მიმართელებებზე: 



 ერთჯერადი მატერიალური დახმარება  
 მედიკამენტოზური მკურნალობა  
 ინფრასტრუქტურა+ბმა  
 ჯანმრთელობის გამოკვლევა  
 უფასო სასადილო  
 სამედიცინო ოპერაცია  
 ბინით დაკმაყოფილება(ფართების დაკანონება)  

     მინდა ავღნიშნო, რომ მე, როგორც ქ.თბილისის მუნიციპალიტეტის საკრებულოს 

გლდანის რაიონის მაჟორიტარი წევრი, აქტიურად ვთანამშრომლობ რაიონულ 

გამგეობასთან და პროექტების თუ ღონისძიებების ძირითად ნაწილში ვიღებ აქტიურ 

მონაწილეობას. წინასააღდგომოდ დეპუტატის ბიურომ და ადგილობრივმა 

მუნიციპალიტეტმა უფასო სასადილოებში მიულოცა აღდგომა სოციალურად 

დაუცველ პირებს და სასადილოს სხვა სტუმრებს, მათ საჩუქრად გადაეცა 8 სახეობის 

სხვადასხვა პროდუქტი.   

    მინდა მოგახსენოთ, რომ სამაჟორიტაროში დიდი ყურადღება ექცევა ჯანსაღი 

ცხოვრების პოპულარიზაციას, როგორც სკოლებში ასევე  ქუჩაში, ჩვენც აქტიურად 

ვართ ჩართულები ამ პროცესში, ჩემი  შუამდგომლობით განხორციელდა სპორტული 

მოედნების მოწყობა გლდანის პირველ, მესამე და მესამე(ა) მიკრორაიონებში, გვაქვს 

ასევე მიმდინარე პროექტები ამ მიმართულებით, რომელიც ჩასმულია ამ წლის 

ბიუჯეტში და ახლო მომავალში მოხდება მათი დასრულება. ზემოთ ჩამოთვლილი 

ლოკაციებიდან მინდა გამოვყო გლდანის პირველ მიკრორაიონში    მე-16, მე-20ა და 

21-ე კორპუსების მიმდებარედ მოწყობილი ფეხბურთის და კალათბურთის 

მოედნები. ამ შემთხვევაში ტერიტორიამ მოგვცა იმის საშუალება, რომ 

გაკეთებულიყო ორი სტადიონი და პლიუს სათამაშო სივრცე ბავშვებისთვის.  

გაზაფხულზე სტადიონების მიმდებარედ მოხდა ხის ახალი ნერგების დარგვა. 

სამომავლოდ იგეგმება სკვერის მოწყობა  მე-14, მე-15, მე-16, მე-20ა და 21-ე 

კორპუსებს შორის, რითაც ვფიქრობ, ეს ლოკაცია სრულად იქნება ათვისებული და 

ყველა ასაკის ადამიანს ექნება საკუთარი მოსასვენებელი სივრცე. აქვე მინდა შევეხო 

მესამე-ა მიკრორაიონში 23-ე და 24-ე კორპუსებს შორის არსებულ სტადიონს, რომლის 

მოწყობაც მოხდა ჩემი შუამდგომლობით. აღნიშნულ ლოკაციაზე არსებობდა მიწის 

გორა, რის მოჭრასა და კეთილმოწყობას წლების განმავლობაში ითხოვდა 

მოსახლეობა. ეს პრობლემა მოგვარდა. ამ ეტაპზე გვაქვს მხოლოდ  მოედანი, თუმცა 

მის მიმდებარედ დაგეგმილია სკვერის მშენებლობა, რომელიც გათვალისწინებულია 

ამ წლის ბიუჯეტში. აქტიურად მიმდინარეობს, ასევე, თანამედროვე ფიტნეს ზონების 



მოწყობა, რომელზეც დიდი მოთხოვნა აქვთ, როგორც ახალგაზრდებს, ასევე  უფროსი 

ასაკის ადამიანებს. 

     სამაჟორიტარო ოლქში ხალხის დიდი მოწონება დაიმსახურა ქალაქის მერის 

ინიციატივამ ავტოფარეხების აღების და არსებული ადგილის კეთილმოწყობის 

შესახებ. ამ მიმართულებით წარმომადგენლობა აწარმოებს აქტიურ მოლაპარაკებებს 

მოსახლებოსთან. გვაქვს რამოდენიმე ლოკაცია, საიდანაც მოსახლეობამ მოგვმართა 

განცხადებით ზემოაღნიშნულთან დაკავშირებით. ეს საკითხიც გათვალისწინებულია 

ამ წლის ბიუჯეტში და ახლო მომავალში სამაჟორიტარო ოლქს შეემატება 

რამოდენიმე ახალი სკვერი. 

     მოკლედ მინდა შევეხო გლდანის მეხუთე მიკრორაიონში მე-17 კორპუსის 

მიმდებარედ არსებული ძველი ამფითეატრის საკითხს, რომელიც იყო ეკონომიკის 

სამინისტროს ქონების მართვის სააგენტოს ბალანსზე და იგეგმებოდა მისი 

აუქციონის წესით გაყიდვა, თუმცა დროულმა ინფორმირებულობამ და დეპუტატის 

ჩართულობამ შედეგი გამოიღო. დღეს არსებული მონაცემებით მესაკუთრე არის სსიპ 

ქალაქ თბილისის მუნიციპალიტეტი. აღნიშნულ ლოკაციაზე იგეგმება არსებული 

ამფითეატრის დანგრევა და მისი კეთილმოწყობა, ამ საკითხთან დაკავშირებით 

ადგილზე შევხვდით მოსახლეობას. მათი თხოვნები და აზრები მაქსიმალურად 

იქნება გათვალისწინებული. სამაჟორიტარო ოლქში  დეპუტატის წარმომადგენლობა 

მუდმივ კონტროლს უწევს საჯარო სტრუქტურების ბალანსზე არსებული უძრავი 

ქონების (მიწის ნაკვეთების) განკარგვას, აუქციონის წესით გაყიდვას, ჩვენი მიზანია 

როგორც ხალხის, ასევე კერძო ინვესტორების (ბინათ მშენებლების) ინტერესები 

მაქსიმალურად იყოს დაცული. 

     მე და ჩემი წარმომადგენლობა აქტიურად თანამშრომლობს სხვა მაჟორიტართა 

წარმომადგენლობებთან, ხდება ინფორმაციის გაცვლა, ურთიერთდახმარება 

სხვადასხვა საკითხებში. ასევე, მაქსიმალურად ვცდილობთ დავესწროთ 

ღონისძიებებს სხვა სამაჟორიტარო ოლქებში. 

 

 

 

 

 



 

 

 


